
 

 

Известување за концентрација со која АГРАНА Бетеилигунгс-АГ,  Виена, Австрија 

ќе стекна контрола врз есаром гмбх (esarom gmbh) и есаром холдинг гмбх, Австрија 

(предмет бр. 08-150/2026) 

 

 

Согласно член 15 од Законот за заштита на конкуренцијата („Службен весник на Република 

Македонија“ бр.145/10, 136/11, 41/14, 53/16, 83/18 и „Службен весник на Република Северна 

Македонија“ бр. 208/24 и 16/25), на ден 19.10.2026 година, до Комисијата за заштита на 

конкуренцијата е доставено известување за концентрација со која АГРАНА Бетеилигунгс-

АГ (AGRANA Beteiligungs-AG), Фриедрицх-Вилхелм-Раиффеисен-Платз 1, 1020 Виена, 

Австрија ќе стекна единствена контрола врз есаром гмбх (FN 329454 t) и есаром холдинг 

гмбх (FN 61994 v), Есаромштрасе 51, 2105 Оберрорбах, и двете со седиште во Австрија. 

Учесници во концентрацијата и нивни деловни активности: 

АГРАНА Бетеилигунгс-АГ е преработувач на земјоделски суровини, организирано во два 

оперативни сектори: Земјоделски производи и специјалитети (анг. Agricultural Commodities 

& Specialties) и Решенија за храна и пијалаци (анг, Food & Beverage Solutions).  

Сегментот за Земјоделски производи и специјалитети ги опфаќа бизнисите со шеќер и 

скроб, како и бизнисот со концентрирани овошни сокови. Сегментот за шеќер историски 

претставува основна дејност на АГРАНА.  

Друштвото преработува шеќерна репка од договорни производители и рафинира суров 

шеќер од трска, кој потоа се продава на финалните преработувачки индустрии (анг. 

downstream industries) (на пр. за употреба во кондиторската индустрија, за производство на 

безалкохолни пијалаци или на трговците со храна на мало).  

Во сегментот за скроб, АГРАНА Бетеилигунгс-АГ преработува и рафинира суровини – 

главно пченка, пченица и компир – во производи од скроб, кои се продаваат во 

прехранбената индустрија и индустријата за пијалаци, како и во секторите за хартија, 

текстил, козметика, градежни материјали и други непрехранбени индустрии.  

Сегментот за Решенија за храна и пијалаци по нарачка дизајнира и произведува овошни 

препарати, бази за пијалаци и специфични решенија прилагодени за клиентите, првенствено 

за млечната индустрија, индустријата за пијалаци, пекарската индустрија, индустријата за 

сладолед и угостителскиот сектор (анг. food service). АВСТРИЈА ЏУС (AUSTRIA JUICE) е 

единственото зависно друштво на Групацијата АГРАНА кое е активно во индустријата за 

пијалаци. 

АГРАНА Бетеилигунгс-АГ има едно зависно друштво во Северна Македонија, Друштво за 

трговија на големо АГРАГОЛД ДООЕЛ Скопје, со седиште на Качанички Пат 168, 1000 

Скопје, со регистрирана дејност 46.360 - Трговија на големо со шеќер, чоколадо и 

кондиторски производи и истото работи како дистрибутивна компанија на пазарот во 

Северна Македонија и е дел од многу поголема мрежа на дистрибутивни компании на 

АГРАНА-ШТУДЕН (AGRANA-STUDEN) и АГРАГОЛД во Југоисточна Европа. 

 



 

 

ЕСАРОМ (Друштвата ЕСАРОМ ГмбХ и ЕСАРОМ Холдинг ГмбХ, заедно со нивните 

деловни субјекти во групацијата „ЕСАРОМ“), се глобално активен производител на 

решенија во индустријата за вкус на храна и пијалаци, кои се користат во безалкохолни и 

алкохолни пијалаци, кондиторски производи и сладолед. Неговите производи 

претставуваат комплетни мешавини на состојки подготвени за употреба, кои во себе 

содржат ароми, емулзии, екстракти, функционални миксови, прехранбени бои, концепти за 

засладување, стабилизатори и мешавини од витамини. Друштвото има диверзифицирана 

база на клиенти и извезува приближно 80% од своето производство во повеќе од 35 земји 

ширум светот. 

ЕСАРОМ  нема корпоративно присуство во Северна Македонија, но оствари мал промет во 

2025 година. 

Производите на ЕСАРОМ се испорачуваат првенствено преку друштвото ЕСАРОМ-МАК 

ДОО Скопје, кое делува како локален претставник и комерцијален партнер на ЕСАРОМ во 

Северна Македонија. Дополнително, одредени клиенти се снабдуваат директно од 

ЕСАРОМ. 

 

Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. „Св. Кирил и 

Методиј“ бр.54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

21.10.2026 година  

Скопје 

 

 

 

 


